
STADBIRKORLIKDA 

INNOVATSION FAOLIYATNI 
MOLIYALASHTIRISH 

MASALALARI

Otaxanov Sardorbek Maxammadali o‘g‘li
UNIVERSITY OF BUSSINES AND SCIENCE

“Iqtisodiyot” kafedrasi o‘qituvchisi

Annotatsiуa: Mazkur maqolada mamlakatimiz iqtisodiyotida kichik biznes va xususiy tadbirkorlik faoliyatini rivojlantirish-
ning innovatsion shart-sharoitlari va omillari bilan bog‘liq jarayonlar tadqiq etilgan. Tadbirkorlik faoliyatini innovatsion 
rivojlantirishning mavjud muammolar o‘rganilgan. Tadbirkorlik faoliyatini innovatsion rivojlantirishga doir tizimli islohotlar 
samaradorligi baholangan va amaliy tavsiyalar shakllantirilgan.

Kalit so‘zlar: tadbirkorlik subyektlari, kichik biznes va xususiy tadbirkorlik, innovatsiyalar, innovatsion tadbirkorlik, innovat-
sion muhit, innovatsion jarayonlar.
Abstraсt: This article examines the processes associated with innovative conditions and factors for the development of 
small businesses and private entrepreneurship in the economy of our country. The existing problems of innovative devel-
opment of entrepreneurial activity have been studied. The effectiveness of systemic reforms for innovative development 
of entrepreneurship is assessed and practical recommendations are formulated.

Keу words: business entities, small business and private entrepreneurship, innovation, innovative entrepreneurship, inno-
vative environment, innovative processes.
Аннотация: В данной статье исследуются процессы, связанные с инновационными условиями и факторами раз-
вития малого бизнеса и частного предпринимательства в экономике нашей страны. Изучены существующие 
проблемы инновационного развития предпринимательской деятельности. Оценена эффективность системных 
реформ по инновационному развитию предпринимательства и сформулированы практические рекомендации.

Ключевые слова: субъекты предпринимательства, малый бизнес и частное предпринимательство, инновации, 
инновационное предпринимательство, инновационная среда, инновационные процессы.

K I R I S H
Respublikamiz iqtisodiyotida ishlab chiqarish omillaridan maqsadli foydalanish yo‘nalishlarini shakllantirish 

va bu borada amalga oshirilayotgan islohotlar samaradorligi oshirish jarayoni innovatsiyalarga bevosita bog‘liq. 
Innovatsiyalar ta’sirida ishlab chiqarish jarayonida inson omilining roli borgan sari cheklanish xarakteriga ega 
bo‘lib, moddiy resurslardan foydalanish samaradorligining ortishi hisobiga intensiv iqtisodiy o‘sishga erishish 
imkoniyatlari yuzaga keladi. Aksariyat hollarda innovatsion faoliyat mahsulot, ish va xizmatlar sohasidagi yan-
giliklarga asoslanadi. Innovatsiyalar, sifat jihatidan yangi bozorlarni shakllantirishga, ijtimoiy ehtiyojlarni sama-
rali qondirishga hissa qo‘shishga imkon beradigan tadbirkorlik faoliyatini shakllantirishga asos yaratadi. O‘z 
navbatida, innovatsiyalar tadbirkorlik faoliyati samaradorligini ta’minlashga va uning tuzilmaviy tarkibini takomil-
lashtirishga olib keladi. O‘zbekiston iqtisodiyotida amalga oshirilayotgan tizimli islohotlar zamirida tadbirkorlik 
faoliyatini rivojlantirishga doir chora-tadbirlar muhim ahamiyatga ega. 

Mazkur islohotlar ta’sirida bugungi kunda kichik biznes va xususiy tadbirkorlikning o‘rni yalpi ichki mah-
sulotning o‘sishi, aholi bandligini ta’minlash bilan birga, iqtisodiyotning tarmoq va sohalarida chuqur tarkibiy 
o‘zgarishlarni amalga oshirish jarayonlaridagi faol ishtiroki orqali namoyon bo‘lmoqda. Istiqbolda tadbirkorlik 
faoliyatini qo‘llab-quvvatlashga doir islohotlarni amalga oshirish zaruriyati to‘g‘risida O‘zbekiston Respublikasi 
Prezidenti Sh.M.Mirziyoyev 2022-yil 21-dekabrdagi Oliy Majlisga Murojaatnomasida quyidagicha to‘xtalib o‘tgan 
edi: “ biz tadbirkorlik sohasida javobgarlikni yengillashtirish bo‘yicha boshlagan islohotlarimizni jadal davom 
ettiramiz [1].” Yuqoridagi holatlar kichik biznes va xususiy tadbirkorlik faoliyatini rivojlantirishda an’anaviy jara-
yonlar bilan birga innovatsion rivojlanish jarayonlariga ham e’tibor qaratish maqsadga muvofiqligini ko‘rsatadi. 
Bu borada iqtisodiyotimiz oldida turgan muammoli jarayonlar O‘zbekiston Respublikasi Prezidentining 2018-yil 
5-maydagi “Faol tadbirkorlik va innovatsion faoliyatni rivojlantirish uchun shart-sharoitlarni yaratish bo‘yicha 

qo‘shimcha chora-tadbirlar to‘g‘risida”gi PQ-3697-sonli qarorida atroflicha aks etgan bo‘lib, mamlakatimizda 
innovatsion tadbirkorlikni ommalashtirish ishlarini samarali tashkil etish jarayoni tizimlashtirilgan. Innovatsion 
mahsulot va xizmatlarni ishlab chiqishga hamda ilgari surishga jalb qilishda texnik va psixologik to‘siqlarning 
mavjudligi e’tirof etilgan bo‘lib, bu borada mavjud muammolarni bartaraf etish jarayoniga ustuvorlik beriladi [2].

A D A B I Y O T L A R  S H A R H I
Tadbirkorlik faoliyatini rivojlantirish shart-sharoitlari va omillarini tadqiq etishga yo‘naltirilgan qator ilmiy izla-

nishlarda innovatsion faoliyatga ustuvorlik berish bilan bog‘liq ilmiy xulosalar muhim ahamiyatga ega. Ayniqsa, 
mazkur jarayonning nazariy-uslubiy jihatdan tadqiq etishda S.Jose va D.Maurisio ilmiy izlanishlari muhim o‘rin 
egallaydi. Tadqiqot natijalari davomida tadbirkorlik faoliyatini rivojlantirishda texnologiyalarga ustuvorlik berish 
talab etiladi. Tadbirkorlik faoliyatida texnologik jarayonni muvofiqlashtirishning moliyaviy mexanizmi samara-
dorligini oshirishda startaplar tizimidan foydalanish taklif etiladi. A.Oostxuizen, J.Van Vuuren, M.Botxa tad-
qiqotlarida kichik biznes va xususiy tadbirkorlik faoliyatini innovatsion rivojlanish boshqaruv tizimining o‘rni 
muhim xarakter kasb etadi. A.G.Kiryakov, V.A.Maksimov tadqiqotlarida zamonaviy ilm-fan yutuqlari innovat-
sion tadbirkorlik kichik biznesni rivojlantirishning yangi usuli sifatida muhokama qilinadi. T.N.Kosheleva ilmiy 
izlanishlarida biznes sohasida innovatsion jarayonlarning o‘rni iqtisodiy jihatdan baholanadi. Makroiqtisodiy 
darajada innovatsion muhitni shakllantirishda kichik innovatsion korxonalar innovatsiyalarni tashkil etish va 
innovatsion jarayonlar samaradorligini oshirishning muhim omili sifatida e’tirof etiladi. O.A.Aripov kichik biznes 
va xususiy tadbirkorlik faoliyatini innovatsion rivojlanishini hududiy miqyosdan kelib chiqqan holda yaxshilashga 
yo‘naltirilgan chora-tadbirlarni qo‘llash zaruriyatini qayd etadi[6].Yuqoridagi ilmiy tadqiqot izlanishlarining asosiy 
xususiyati kichik biznes va xususiy tadbirkorlik faoliyatini innovatsion rivojlantirishning mavjud imkoniyatlaridan 
samarali foydalanish jarayonlarini o‘zida aks etadi. Tadqiqotlarda tadbirkorlik faoliyatini rivojlantirish jarayoni 
bozor omillari bilan bog‘liqligi qayd etilgan. Natijaviy jarayon sifatida tadbirkorlik faoliyatini innovatsion rivojlan-
tirishning bozor faoliyati tadqiq etilmagan.

T A D Q I Q O T  M E T O D O L O G I YA S I
Tadqiqotning metodologik asosini kichik biznes va xususiy tadbirkorlikni rivojlantirish sohasidagi qonun osti 

va me’yoriy-huquqiy hujjatlar, xususan O‘zbekiston Respublikasi Prezidentining 2018-yil 5-maydagi “Faol tad-
birkorlik va innovatsion faoliyatni rivojlantirish uchun shart-sharoitlarni yaratish bo‘yicha qo‘shimcha chora-tad-
birlar to‘g‘risida”gi PQ-3697-son [2], O‘zbekiston Respublikasi Prezidentining 2022-yil 19-apreldagi “Hudud-
larda tadbirkorlik loyihalarini moliyalashtirish mexanizmlariniyanada kengaytirish chora-tadbirlari to‘g‘risida”gi 
PQ-212-son [3], shuningdek O‘zbekiston Respublikasi Prezidentining 2022-yil 9-iyundagi “Tadbirkorlik faoliyatini 
qo‘llab-quvvatlash davlat jamg‘armasi faoliyatini yanada takomillashtirishga doir qo‘shimcha chora-tadbirlar 
to‘g‘risida”gi PF-150-son Farmoni olindi. Shuningdek, tadqiqot jarayonida tadbirkorlik faoliyatini innovatsion 
rivojlanish yo‘nalishlarini shakllantirish jarayoni mantiqiy fikrlash, ilmiy mushohada, tizimli yondashuv metod-
laridan foydalanilgan holda tadqiq etilgan. Induksiya va deduksiya, statistik hamda qiyosiy tahlil metodlaridan 
foydalanilib tadbirkorlik faoliyatini innovatsion rivojlanish shart-sharoitlari va imkoniyatlari asoslab berilgan.

T A H L I L  V A  N A T I J A L A R
O‘zbekiston Respublikasi iqtisodiyotining globallashuvi va bozor munosabatlarini takomillashtirishning 

amaldagi bosqichi, milliy iqtisodiyot raqobatbardoshligini oshirish va innovatsion rivojlanish omillaridan sama-
rali foydalanish tizimini optimallashtirish orqali aholi turmush farovonligini yuksaltirish jarayonlarida o‘z aksini 
topadi. Bu borada kichik biznes va xususiy tadbirkorlik faoliyatining o‘rni yuqori ahamiyat kasb etib, yangi tovar 
va xizmat turlarini yaratish, ishlab chiqarishda innovatsion loyihalar va ilm-fanni talab qiladigan ishlanmalarni 
shakllantirish, bozor segmentasiyasini iste’molchi talablariga muvofiqlashtirish orqali segment diversifikatsi-
yasini ta’minlash jarayonlarida namoyon bo‘ladi. 

Kichik biznes va xususiy tadbirkorlik faoliyatini innovatsion rivojlanishni ifodalovchi mazkur jarayon, yangi 
mahsulotlar va xizmatlar uchun g‘oyalarni izlash, eng istiqbolli g‘oyalarni oldindan tanlash, investorlarni izlash, 
yangi mahsulot yoki xizmatlarning bozor imkoniyatlarini kengaytirish uchun xizmat qiladi. Maqsadli bozor talab-
larini qondirishning potensial imkoniyatlari va yangi texnologik imkoniyatlar o‘rtasidagi integrasion aloqadorlik 
innovatsion ishlanmalarni muvaffaqiyatli tijoratlashtirishga barcha bosqichlarini samarali tashkil etish imkoni-
yatlarini yaratib beradi. Ayni vaqtda, kichik biznes va xususiy tadbirkorlik subyektlari faoliyatini yanada rivojlan-
tirish, uning mamlakatni ijtimoiy-iqtisodiy rivojlantirishdagi o‘rni va ahamiyatini yanada oshirish ular faoliyatini 
moliyalashtirish tizimini takomillashtirish zaruratini yuzaga keltiradi. 

Respublikamizda kichik biznes va xususiy tadbirkorlik subyektlari faoliyatini moliyalashtirish tizimini shakl-
lantirilganligini ta’kidlash maqsadga muvofiqdir. Mazkur tizim kichik biznes va xususiy tadbirkorlik subyektlarini 
moliyalashtirish jarayonini davlat tomonidan qo‘llab-quvvatlashni hamda banklar tomonidan mazkur subyekt-
 lar faoliyatini kreditlash amaliyotini o‘z ichiga oladi. Xususan, biznes subyektlarini moliyalashtirish jarayonini 

har bosqichda soliqqa tortish va soliq ma’murchiligini yengillashtirish, moliyaviy qo‘llab-quvvatlash va tadbir-
korlik ko‘nikmalarini oshirishga qaratilgan mexanizmlar belgilandi. 2023-yil 1 yanvardan boshlab: -mikro biznes 
uchun aylanmadan olinadigan soliqning yagona 4 foizli soliq stavkasi joriy etildi [7]. 

Bunda: olis hududlardagi va alohida toifadagi tadbirkorlar uchun amaldagi 1 va 2 foizli stavkalarni saqlab 
qolindi;-ixtiyoriy ravishda yiliga 20-30 million so‘m miqdorida soliq to‘lashga o‘tgan mikro biznes vakillarini bux-
galteriya hisobini yuritish va soliq idoralariga soliq hisobotini taqdim etish majburiyatidan ozod etildi; tovar 
aylanmasi 1 milliard so‘mdan oshgan kichik biznes uchun bir yil davomida foyda solig‘i stavkasini 2 baravarga 
pasaytirildi; tovar aylanmasi 10 milliardso‘mgacha bo‘lgan kichik biznes subyektlariga xabardor qilish orqali 
soliq qarzini olti oygacha foizsiz bo‘lib-bo‘lib to‘lash imkoniyati berildi. 

Mamlakatimiz tijorat banklari tomonidan kichik biznes va xususiy tadbirkorlik subyektlariga berilgan kreditlar 
miqdori, mlrd. so‘m.1-rasm ma’lumotlaridan ko‘rinib turibdiki, 2020─2022-yillarda respublikamiz tijorat banklari 
tomonidan kichik tadbirkorlik subyektlariga hamda aholiga tadbirkorlik faoliyatini amalga oshirish maqsadlari 
uchun ajratilgan kreditlar miqdorining o‘sish tendensiyasi kuzatilgan. Bu esa, mazkur subyektlar faoliyatini moli-
yalashtirish tizimida tijorat banklarining roli ortib borayotganligidan dalolat beradi. Shunisi ahamiyatliki, O‘zbe-
kiston Respublikasi Prezidentining 2022-yil 19-apreldagi “Hududlarda tadbirkorlik loyihalarini moliyalashtirish 
mexanizmlarini yanada kengaytirish chora-tadbirlari to‘g‘risida”gi PQ-212-sonli qarorida hududlarda amalga 
oshirilayotgan tadbirkorlik loyihalarini moliyaviy qo‘llab-quvvatlash, tadbirkorlik tashabbuslarining o‘z vaqtida 
amalga oshirilishini ta’minlash orqali kichik va o‘rta tadbirkorlikni yanada rivojlantirish maqsadida tadbirkorlik 
subyektlarini kreditlashni takomillashtirish bo‘yicha aniq vazifalar belgilangan.

X U L O S A
Respublikamiz iqtisodiyotida tobora rivojlanib borayotgan bozor munosabatlaridan kelib chiqib, erkin 

raqobat munosabatlarini o‘rganish o‘zida bir qator dolzarb masalalarni aks ettiradi. Xususan, mamlakatimizda 
tadbirkorlik faoliyatiga keng imkoniyatlar, sharoitlar, imtiyoz va afzalliklar berilayotgani, xo‘jalik yurituvchi sub-
yektlar sonining ko‘payayotgani, bunda erkin raqobat munosabatlarining rivojlanishi hamda iqtisodiyotning 
xizmat ko‘rsatish yo‘nalishiga bo‘layotgan talabning oshib borishi bilan asoslanadi. Iqtisodiy taraqqiyotning 
ustuvor yo‘nalishi bo‘lib, faqat ishlab chiqarish omillari va investitsiyalar asosida iqtisodiy rivojlantirish emas, 
balki ular bilan birga kichik biznes va xususiy tadbirkorlik faoliyatini innovatsion rivojlanish yo‘nalishlarini shakl-
lantirish asosida kelajakda innovatsion iqtisodiyot modeliga o‘tish lozimdir. 

Fikrimizcha, mamlakatimizda kichik biznes va xususiy tadbirkorlik faoliyatini innovatsion rivojlanish yo‘na-
lishlarini shakllantirishda quyidagi chora-tadbirlarni amalga oshirish maqsadga muvofiq:

● kichik biznes va xususiy tadbirkorlik faoliyatida innovatsiyalarni tijoratlashtirishga yo‘naltirilgan investit-
siyalar oqimini shakllantirish;

● tadbirkorlik subyektlarining innovatsiyalarga maksimal darajada ta’sirchanligini ta’minlaydigan sha-
roitlarni (soliq rejimi, bojxona siyosati, shu jumladan qulay investitsiya muhitini yaratishga qaratilgan 
chora-tadbirlarni) yaratish;

● tadbirkorlik faoliyatining innovatsion siklidagi mavjud kamchiliklarni bartaraf etishga yo‘naltirilgan amaliy 
va fundamental tadqiqotlar olib borish;

● ilg‘or texnologiyalarni tijoratlashtirish sohasidagi mavjud vaziyatni tubdan o‘zgartirish zaruriyatini shakl-
lantirishga ta’sir ko‘rsatuvchi innovatsion infratuzilmalar faoliyatini shakllantirish va boshqalar.

